
	Առաջարկության բովանդակությունը
	Եզրակացություն
	Կատարված փոփոխությունը

	1.
	ՀՀ կառավարությանն 

 առընթեր պետական    

 եկամուտների կոմիտե

06.06.2012թ.
 N 01/3-2/5678-12

	1. Որոշման նախագծի XI-րդ գլխի (Սիթեսի թույլտվությունների մաքսային ձևակերպումները) 49-րդ կետն ունի հստակեցման կարիք, քանի որ հասկանալի չէ, թե  ՍԻԹԵՍ-ի թույլտվության 5–րդ կետի որ մասում է նշում կատարվում ընդհանուր բեռի փոխադրման չափաքանակների վերաբերյալ:
	Ընդունվել է: 
	Լրամշակված տարբերակի 1-ին կետի 3-րդ ենթակետի <<թ>> պարբերության մեջ (առաջարկվող նոր XI-րդ գլխի 50-րդ կետում) <<5-րդ կետում>> բառերը փոխարինվել են <<5. Հատուկ պայմաններ/Special conditions>> կետում>> բառերով:

	
	
	2. Նախագծի 51-րդ կետում անհրաժեշտ է հստակեցնել ՍԻԹԵՍ-ի թույլտվության  տեսաներածված պատճենը մաքսային մարմինների կողմից հնգօրյա ժամկետում ՀՀ բնապահպանության նախարարությանն ուղարկելու անհրաժեշտությունը:
	Ընդունվել է:
	Լրամշակված տարբերակի 3-րդ ենթակետի <<թ>> պարբերության մեջ (XI-րդ գլխի 52-րդ կետում) <<իսկ դրա տեսաներածված պատճենը>> բառերից հետո լացվել են <<փաստացի տեղափոխված նմուշների և դրանց քանակության վերաբերյալ տեղեկատվության տրամադրման նպատակով,>> բառերը: 

Փաստացի տեղափոխված նմուշների քանակության վերաբերյալ տեղեկատվությունն անհրաժեշտ է ՀՀ-ից արտահանված նմուշների և դրանց քանակության վերաբերյալ հավաստի աղբյուրներից ստույգ տեղեկատվության հավաքագրման, ինչպես նաև բխում է կոնվենցիայի 7րդ հոդվածի <<ա>>կետով սահմանված պարտավորությունից, համաձայն որի ՍԻԹԵՍ-ի քարտուղարությանը ներկայացվող տարեկան հաշվետվությունները պետք է ներառեն դրա 6-րդ հոդվածի <<բ>> կետով սահմանված տվյալները:

	
	
	3. Նախագծի XI-րդ գլխում առաջարկվում է սահմանել դրույթ, համաձայն որի` ՍԻԹԵՍ-ի նմուշների մաքսային ձևակերպումները չեն կարող իրականացվել առանց ՍԻԹԵՍ-ի թույլտվության առկայության:
	Ընդունվել է: 
	Համապատասխան դրույթը սահմանվել է որոշման նախագծի լրամշակված տարբերակի 1-ին կետի 3-րդ ենթակետի <<թ>> պարբերության մեջ (առաջարկվող նոր XI-րդ գլխի  48-րդ կետում):



	
	
	 Միաժամանակ հայտնում եմ, որ նախագծով սահմանվող դրոշմավորման կարգն անհրաժեշտ է փոխարինել մակնշման կարգով, քանի որ դրոշմանիշները պետք է ունենան կոնկրետ համարակալում, սահմանված չափ և այլն:
	Ընդունվել է: 
	Նախագծով սահմանվող դրոշմավորման կարգը փոխարինվել է մականշման կարգով

	2.
	ՀՀ էկոնոմիկայի նախարարություն
21.05.2012 թ.

N 01/14.2.1/2553-12

	Առաջարկություններ և առարկություններ չկան:


	
	

	3.
	ՀՀ ԳԱԱ

01.06.2012թ.

N 24 – 01/225


	Առարկություններ և դիտողություններ չկան:


	
	

	4.
	ՀՀ գյուղնատնտեսության նախարարություն

23.05.2012թ.
N ՍԿ/10.2/2633-12

	1.  1-ին կետի 2-րդ ենթակետում հստակեցնել, թե ՍԻԹԵՍ-ի գրանցամատյանում գրանցելու համար ինչպես է իրականացվելու ներկայացված տեղեկատվության իրականության հետ համապատասխանության   ստուգման գործընթացը.
	Ընդունվել է:
	1-ին կետի 2-րդ ենթակետում ներկայացված տեղեկատվության իրականության հետ համապատասխանության ստուգման հարցը հստակեցվել է առաջարկվող 33.2 կետում` դրանում ավելացնելով անհրաժեշտության դեպքում տեղում ուսումնասիրություններ կատարելու մասով դրույթը:

	
	
	2. 1-ին կետի 3-րդ ենթակետում  հստակ նշել՝               թառափազգիների ծագման  վերաբերյալ ինչ տեղեկատվություն է անհրաժեշտ ներկայացնել.  
	Ընդունվել է: 
	<<ձկնկիթը>> բառից հետո լրացվել են <<(բնությունից վերցվածի դեպքում` Հայաստանի Հանրապետության տարածք ՍԻԹԵՍ-ի կամ ՍԻԹԵՍ-ի կողմ չհանդիսացող երկրի կողմից տրամադրված համապատասխան ներմուծման թույլտվության պատճենը, իսկ անազատ պայմաններում բուծածի դեպքում` դրա բուծումը հավաստող փաստաթղթերը)>> բառերը:

	
	
	3. 1-ին կետի 3-րդ ենթակետի թ) պարբերությունում  <<առկայությամբ>> բառից հետո լրացնել <<, որի նկատմամբ պետական վերահսկողություն իրականացնում է սննդամթերքի անվտանգության բնագավառում Հայաստանի Հանրապետության կառավարության լիազորած պետական մարմինը>> բառերը:
	Ընդունվել է: 
	1-ին կետի 3-րդ ենթակետի թ) պարբերությունում  <<առկայությամբ>> բառից հետո լրացվել են <<, որի նկատմամբ պետական վերահսկողություն իրականացնում է սննդամթերքի անվտանգության բնագավառում Հայաստանի Հանրապետության կառավարության լիազորած պետական մարմինը>> բառերը:

	
	
	4. N 1 հավելվածի  7-րդ կետում <<7-րդ>> բառը փոխարինել <<6-րդ բառով:
	Ընդունվել է:
	N 1 հավելվածի  7-րդ կետում <<7-րդ>> բառը փոխարինվել է <<6-րդ>> բառով:

	5.
	ՀՀ ֆինանսների նախարարություն
22.05.2012թ. 
N 4/6.2-2/6789-12
	Ներկայացված նախագծի 1-ին կետի 2-րդ ենթակետով առաջարկվող` ”16.1” եւ “16.2”  կետերով նախատեսվում է դրույթ, համաձայն որի անազատ պայմաններում բուծված թ​ա​ռա​փազգիների կամ դրանց մասերի արտահանման կամ վերարտահանման ՍԻԹԵՍ-ի թույլտվությունը կարող է տրամադրվել պարզեցված ընթացակարգով, սակայն որևէ ըն​թա​ցա​կարգ նախագծով նախատեսված չէ:
	Չի ընդունվել:
	Քանի որ նախագծի 1-ին կետի 2-րդ ենթակետով առաջարկվող 3.1 կետի համաձայն նմուշների յուրաքանչյուր տեղափոխման համար տրամադրվում է առանձին թույլտվություն, ապա նույն ենթակետով առաջարկվող 16.1 կետում սահմանվում է պարզեցված ընթացակարգ, համաձայն որի հայտատուն կարող է ստանալ մեկ թույլտվություն` առավելագույնը վեց ամսվա ընթացքում բազմաթիվ տեղափոխման իրավունքով: 

	
	
	Նախագծին կից ներկայացված հիմնավորման մեջ նշվում է, որ առաջարկվող փո​փո​խություններով կպարզեցվի տնտեսվարող սուբյեկտի գործունեությունը, սակայն նախագծով առաջարկվում են դրույթներ, որոնցով պահանջվում է լրացուցիչ տեղեկատվություն, մաս​նա​վորապես, ՍԻԹԵՍ-ի գրանցամատյանում հաշվառման դիմումին կից պահանջվում են որո​շակի փաստաթղթեր, որոնց ներկայացման անհրաժեշտությունը լրացուցիչ հիմնավորման կարիք ունի: Միաժամանակ, հասկանալի չէ, թե նշված տեղեկատվության տրամադրման պահանջը ինչու է տարածվում միայն ֆիզիկական անձանց վրա:
	Չի ընդունվել:
	ՍԻԹԵՍ-ի գրանցամատյանում հաշվառման դիմումին կից փաստաթղթերը պահանջվում են գրանցման ենթակա նմուշների ձեռքբերման օրինականությունը հաստատելու նպատակով:  

Ինչ վերաբերում է միայն ֆիզիկական անձանցից պահանջվող տեղեկությանը, ապա հարկ է նշել, որ անձնագրի պատճեն կարող է պահանջվել միայն քաղաքացիներից: Իսկ իրավաբանական անձանց և անհատ ձեռներեցների դեպքում` դիմումատուին վերաբերող տեղեկությունների շարքում նշվում է պետական գրանցման համարը (ՀՀ կառավարության 28.04.2011թ. N636-Ն որոշման 1-ին կետ): Վերջինիս պահանջն ամրագրված է ՍԻԹԵՍ-ի գրանցամատյանում հաշվառման դիմումի ձևում:

	
	
	Լրացուցիչ տեղեկատվության պահանջ է առաջարկվում նաև Հայաստանի Հան​րա​պետության բնապահպանության նախարարություն ներկայացվող համապատասխան հայ​տի (որոշման թիվ 1 հավելվածի 14-րդ կետում) ներկայացման ժամանակ:
	Չի ընդունվել:
	ՀՀ կառավարության 22.10.2009թ. N1281-Ն որոշման N 1 հավելվածի 14-րդ կետում լրացուցիչ տեղեկությունների պահանջը բխում է վերոնշյալ որոշման մեջ նոր` N5 հավելվածով սահմանված կարգից, ինչը բխում է ՍԻԹԵՍ-ի 12.7 ռեզոլյուցիայից:

	
	
	Հավելված 1-ում առաջարկվող` <<ՍԻԹԵՍ-ի թույլտվությունների մաքսային ձևակեր​պումները>> գլխի 52-րդ կետով առաջարկվող սահմանափակումը` կապված առանց ՍԻԹԵՍ-ի թույլտվության քաղաքացու կողմից Հայաստանի Հանրապետությունից 125 գրամից ավելի թառափազգիների մշակված չբեղմանվորված ձկնկիթի արտահանման չթույլատրման հետ, լրացուցիչ հիմնավորման կարիք ունի: Նախ, մեր ունեցած տեղեկություններով, վերջին երեք տարիներին Հայաստանի Հանրապետությունից արտահանվել է ընդամենը 0.3 կգ թա​ռա​փազգիների ձկնկիթ: Մյուս կողմից, հասկանալի չէ, թե համապատասխան թույլտվության առկայությամբ անսահմանափակ քանակությամբ ձկնկիթի արտահանման քա​ղա​քա​կա​նու​թյունը ինչ նպատակ ունի:
	Չի ընդունվել:
	ՀՀ տարածքից առանց թույլտվության 125 գրամից ավելի թառափազգիների խավիարի արտահանման չթույլատրման պահանջը սահմանված է CITES-ի 12.7 ռեզոլյուցիայի (http://cites.org/eng/res/12/12-07R14.php) <<f>> ենթակետում, համաձայն որի, <<Կողմերը, ներդաշնակեցնում են իրենց օրենսդրությանը կոնվենցիայի 7-րդ հոդվածի 3-րդ մասի հետ կապված անձնական օգտագործման բացառությունները խավիարի համար և քննարկում են այս բացառության թույլատրման սահմանափակումը` յուրաքանչուր անձի համար ոչ ավել քան 125 գրամի սահմաններում>>: 

( f. Parties consider the harmonization of their national legislation related to personal exemptions for caviar, to allow for the personal effects exemption under Article VII,

paragraph 3, of the Convention and consider limiting this exemption to no more than 125 grams of caviar per person;)

  Հարկ է նշել, որ ՀՀ Արարատի և ՀՀ Արմավիրի մարզերի մասնագիտացված ձկնաբուծարաններն ունեն խավիարի արտահանման բավարար պոտենցիալ, որը գնալով աճում է:    

Ինչ վերաբերում է համապատասխան թույլտվության առկայությամբ անսահմանափակ քանակությամբ ձկնկիթի արտահանման քաղաքականությանը, ապա  պետք է նշել, որ այն սույն կարգի կարգավորման շրջանակներից դուրս է:

	
	
	Վերոնշյալ նախագծի հավելված 1-ով ներկայացված` Հայաստանի Հանրապետության բնապահպանության նախարարության կողմից “Անհետացման եզրին գտնվող վայրի կեն​դանական ու բուսական աշխարհի տեսակների միջազգային առևտրի մասին” կոն​​վեն​ցի​ա​յով կարգավորման ենթակա վայրի կենդանիները և բույսերը, դրանց մասերն ու ածանց​յալ​ները Հայաստանի Հանրապետության տարածքից արտահանելու և Հայաստանի Հանրա​պետության տարածք ներմուծելու թույլտվությունների (հավաստագրերի) էլեկտրոնային տրամադրման կարգի 4-րդ կետում առաջարկում ենք հստակեցնել, թե որ գիտական մարմ​նին է դիմում Հայաստանի Հանրապետության բնապահպանության նախարարությունը` նա​խատեսվող փոխադրման հետ կապված կենդանական կամ բուսական տեսակի գո​յա​տեւ​մա​նը սպառնացող վտանգի վերաբերյալ եզրակացություն ստանալու նպատակով:
	Ընդունվել է: 
	Նախագծի N1 հավելվածի 4-րդ կետում գիտական մարմինները հստակեցվել են:

	
	
	Նույն կարգի 6-րդ կետում նշվում է, որ հայտը մուտքագրվելուց հետո ութօրյա ժամ​կե​տում` ներառյալ գիտական մարմնի եզրակացության տրամադրման ժամկետը, իսկ անա​զատ պայմաններում բուծված թառափազգիների դեպքում` եռօրյա ժամկետում հայ​տա​տուին էլեկտրոնային փոստով տեղեկացվում է` հայտը ընդունելու կամ մերժելու մասին, սա​կայն չեն սահմանվում մերժման հիմքերը:
	Չի ընդունվել: 
	ՍԻԹԵՍ-ի թույլտվությունների մերժման հիմքերն ամրագրված են ՀՀ կառավարության 22.10.2009թ. N1281-Նորոշման N1 հավելվածով հաստատված կարգում` նմուշների արտահանման, վերարտահանման, ներմուծման և ծովից ներմուծման համար սահմանված յուրաքանչյուր գխում:

	
	
	Նախագծով առաջարկվում է նաև “Թառափազգիների խավիարի դրոշմավորման կարգը”, որը տարածվում է միայն Հայաստանի Հանրապետության տարածքում արտա​դր​վող, ինչպես նաև Հայաստանի Հանրապետության տարածքից արտահանվող և վե​րա​ար​տահանվող թառափազգիների խավիարին: Սակայն, մեր կարծիքով, նպատակահարմար է ցուցաբերել միասնական մոտեցում եւ դրոշմավորման պարտադիր պահանջը տարածել նաև ներմուծվող նմանատիպ արտադրանքի վրա, որպեսզի տեղական շուկայում չհայտնվեն դրոշմավորված եւ չդրոշմավորված խավիարի տարաներ: Առաջարկվող կարգում բա​​ցա​կայում է նաեւ տեղեկատվությունը` կապված դրոշմապիտակների ձևի, տրամադրման պայ​​մանների, վերադարձման և օգտագործման հետ:
	Չի ընդունվել:
	Սույն նախագծով սահմանվում է ՀՀ տարածքում արտադրվող, այդ թվում վերափաթեթավորվող, արտահանվող ու վերարտահանվող խավիարի մակնշմանը ներկայացվող պահանջները: 

Ինչ վերաբերում է ներմուծվող խավիարին, ապա այն ներմուծողի կողմից նույնպես պետք է մականշված լինի` հաշվի առնելով, որ  CITES-ի 12.7 ռեզոլյուցիայի հավելված 1-ի <<c>> կետի համաձայն միանգամյա օգտագործման մականշվածքը պետք է ապահովի ծագման երկիրը: Բացի այդ, այն պետք է իրականացվի արտահանման երկրի կանոնակարգերին և 12.7 ռեզոլյուցիայի հավելված 1-ի ուղեցույցին համապատասխան:

Հարկ է նշել, որ ՀՀ կառավարությանն առընթեր պետական  եկամուտների կոմիտեի առաջարկի համաձայն դրոշմավորման կարգը փոխարինվել է մակնշման կարգով, որի դեպքում դրոշմապիտակների ձևի, տրամադրման պայ​​մանների, վերադարձման և օգտագործման տեղեկատվության անհրաժեշտություն չի առաջանում:


	6.
	ՀՀ արդարադատության նախարարություն

16.08.2012թ.

N 02/5018-12
	Նախագծի նախաբանում անհրաժեշտ է ճիշտ նշել ՀՀ կառավարության 2009 թվականի հոկտեմբերի 22-ի N 1281-Ն որոշման վերնագիրը, մասնավորապես՝ «կարգը» բառից հետո անհրաժեշտ է լրացնել «և» տառը:
	Ընդունվել է:
	Նախագծի նախաբանում «կարգը» բառից հետո լրացվել է «և» տառը:

	
	
	Նախագծով հաստատվող N 5 հավելվածի վերնագիրը չի համապատասխանում նախագծի 1-ին կետի պահանջներին, հետևապես նախագծի 1-ին կետն անհրաժեշտ է խմբագրել և  «դրոշմավորման»  բառը փոխարինել «մականշման» բառով՝ համաձայն «Իրավական ակտերի մասին» Հայաստանի Հանրապետության օրենքի 40-րդ հոդվածի 1-ին մասի պահանջների:
	Ընդունվել է:
	Նախագծով հաստատվող N 5 հավելվածի վերնագրոիմ «դրոշմավորման»  բառը փոխարինվել է «մականշման» բառով:

	
	
	Նախագծի 1-ին կետի 2-րդ ենթակետում «հավելվածի» բառից հետո «ձևի» բառն անհրաժեշտ է հանել, քանի որ հիշյալ որոշմամբ հաստատված N 3 հավելվածով որևէ ձև նախատեսված չէ:
	Ընդունվել է մասամբ:
	Նախագծի 1-ին կետի 2-րդ ենթակետում ՍԻԹԵՍ-ի գրանցամատյանում հաշվառվելու դիմումի ձևը նախատեսվում է հաստատել որպես ՀՀ կառավարության 22,10,2009թ. N1281-Ն որոշման N1 հավելվածով հաստատված կարգի հավելված: Ելնելով նշվածից ներկայացվող որոշման 1-ին կետի 3-րդ ենթակետում լրացվել է նոր <<ժ>> պարբերությունը` համաձայն որի հիշյալ դիմումի ձևն առաջարկվում է հաստատել նախագծի N 2 հավելվածով:

	
	
	Նախագծի 1-ին կետի 2-րդ ենթակետում «կարող է տրամադրվել» բառերն անհրաժեշտ է փոխարինել «տրամադրվում է» բառերով:
	Ընդունվել է:
	Նախագծի 1-ին կետի 2-րդ ենթակետում «կարող է տրամադրվել» բառերը փոխարինվել են «տրամադրվում է» բառերով:

	
	
	Նախագծի 1-ին կետի 3-րդ ենթակետի «ե» պարբերության «ենթակետում» բառն անհրաժեշտ է փոխարինել «պարբերության» բառով՝ նկատի ունենալով «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջները: Նույն դիտողությունը վերաբերում է նաև նախագծի 1-ին կետի 3-րդ ենթակետի «զ» պարբերությանը:
	Ընդունվել է:
	Նախագծի 1-ին կետի 3-րդ ենթակետի «ե» և «զ»  պարբերություններում «ենթակետում» բառը փոխարինվել է «պարբերության» բառով:

	
	
	Նախագծի 1-ին կետի 3-րդ ենթակետի «թ» պարբերությունը հստակեցման կարիք ունի, քանի որ պարզ չէ, թե որ հավելվածին է խոսքը վերաբերում:
	Ընդունվել է:
	Նախագծի 1-ին կետի 3-րդ ենթակետի «թ» պարբերությունում նշվել է հավելվածի համարը:

	
	
	Նախագծի 1-ին կետի 3-րդ ենթակետի «XI. ՍԻԹԵՍ-Ի ԹՈՒՅԼՏՎՈՒԹՅՈՒՆՆԵՐԻ ՄԱՔՍԱՅԻՆ ՁԵՎԱԿԵՐՊՈՒՄՆԵՐԸ» գլխի 51-րդ կետում «քանակներ» բառն անհրաժեշտ է փոխարինել «քանակ» բառով՝ նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջները:
	Ընդունվել է:
	Նախագծի 1-ին կետի 3-րդ ենթակետի «XI. ՍԻԹԵՍ-Ի ԹՈՒՅԼՏՎՈՒԹՅՈՒՆՆԵՐԻ ՄԱՔՍԱՅԻՆ ՁԵՎԱԿԵՐՊՈՒՄՆԵՐԸ» գլխի 51-րդ կետում «քանակներ» բառը փոխարինվել է «քանակ» բառով:

	
	
	Նախագծով հաստատվող N 1 հավելվածի նախաբանում «սահմանվում է» բառերն անհրաժեշտ է փոխարինել «կարգավորվում են» բառերով, իսկ «պայմանները» բառն անհրաժեշտ է փոխարինել «պայմանների հետ կապված հարաբերությունները» բառերով՝ համաձայն «Իրավական ակտերի մասին» Հայաստանի Հանրապետության օրենքի 14-րդ հոդվածի 3-րդ մասի պահանջների: Նույն դիտողությունը վերաբերում է նաև նախագծով հաստատվող N 2 հավելվածի նախաբանին:
	Ընդունվել է:
	Նախագծով հաստատվող N1 և N3 հավելվածների նախաբաններում համապատասխան խմբագրումներն ապահովվել են:

	
	
	Նախագծով հաստատվող N 1 հավելվածի կարգին կից ներկայացվել է նաև հավելված «ԴԻՄՈՒՄ ՍԻԹԵՍ-ի գրանցամատյանում հաշվառվելու» ձև, մինչդեռ, հիշյալ հավելվածի տեքստում որևէ դիմումի ձև նախատեսված չէ: Այդ առումով առաջարկում ենք հղում կատարել այդ հավելվածին՝ նշելով հավելվածի համարը՝ համաձայն «Իրավական ակտերի մասին» Հայաստանի Հանրապետության օրենքի 37-րդ հոդվածի 5-րդ մասի պահանջների:
	Ընդունվել է մասամբ:
	«ԴԻՄՈՒՄ ՍԻԹԵՍ-ի գրանցամատյանում հաշվառվելու» ձևը նախատեսվում է հաստատել որպես ՀՀ կառավարության 22,10,2009թ. N1281-Ն որոշման N 1 հավելվածով հաստատված կարգի հավելված: Ելնելով նշվածից ներկայացվող որոշման 1-ին կետի 3-րդ ենթակետում լրացվել է նոր <<ժ>> պարբերությունը` համաձայն որի հիշյալ դիմումի ձևն առաջարկվում է հաստատել ներկայացվող նախագծի N 2 հավելվածով: Վերջինս նշվել է  նաև դիմումի ձևի վրա:

	
	
	Նախագծով հաստատվող 2-րդ հավելվածում անհրաժեշտ է ճիշտ նշել հավելվածի թիվը, մասնավորապես՝ «3» թվի փոխարեն նշել «2» թիվը:
	Ընդունվել է մասամբ:
	Նախագծով հաստատվող 2-րդ հավելվածը ՍԻԹԵՍ-ի գրանցամատյանում հաշվառվելու դիմումի ձևն է, որի վրա լրացվել են 

<<Հավելված N2
ՀՀ կառավարության 2012թվականի

 _____________-ի  ____-ի N _____-Ն որոշման >> բառերը:


